
Kommune Kujallermi Kommunalbestyrelse 

 

2017-imut Namminersorlutik Oqartussani suliaqarfinnik kukkunersiuinermut novembarip 
ulluisa aqqaneq-aappaanni 2019-imi naammassivarput. 

 

 

1 Kukkunersiuinermit inerniliineq 

1.1 Aallaqqaasiut 

Kommunini il.il. suliassaqarfiutaasa kukkunersiorneqartarnerat pillugu Namminersornerullutik 
Oqartussat nalunaarutaat nr. 14, 23. august 1999-imeersoq naapertorlugu 
kukkunersiuisoqarpoq 

Naatsorsuutit eqqortumik takussutissiisuunersut, naatsorsuutillu saqqummiunnerini 
aningaasartuutaasimasut aningaasaliissutinut, inatsisinut kiisalu malittarisassanut 
naapertuutuunersut, matumani Namminersorlutik Oqartussat kontunut ikkussuinermi 
ilitsersuutaat malinneqarsimanersoq kiisalu isumaqatigiissutit nalinginnaasumillu periutsit 
eqqortinneqarsimanersut kukkunersiuinermi misissoqqinneqartarput 

Naatsorsuutit inatsimmi il.il. naatsorsuutinik saqqummiunneqarnerini malinninnersut aamma 
kukkunersiuisut ukiumut naatsorsuutit aaqqissorlugit uppernarsaasiisimanersut 
kukkunersiuinermi nakkutigissallugit siunertaavoq.  

Kukkunersiuinermi ileqqorissaartumik periusissat malillugit, nalinginnaasumik periutsit 
akuerisaasut malillugit naatsorsuuserinermilu inatsisitigut il.il. piumasarisat sukkulluunniit 
atuuttut naapertorlugit kukkunersiuisoqartarpoq. Kommunit Namminersorlutillu Oqartussat 
missingersuutaat naatsorsuutaallu pillugit Inatsisartut Inatsisaat tunngavigalugu 
kukkunersiuineq ingerlanneqartarpoq. Tamannalu ima paasineqassalluni, naatsorsuutit 
annertuutigut amigaateqassanngitsut kukkuneqaratilluunniit eqqortumillu takussutissiissasut. 

Kukkunersiuinerit nalinginnaasumik maleruaqqusaasutut ingerlariaatsit naapertorlugit imak 
pilersaarusiorneqarlutillu saqqummiunneqassapput, naatsorsuutini ikkussukkat 
annertunerpaamik kukkuffiusinnaasut amigaateqarfiusinnaasullu pingaarnertut 
kukkunersiuineqartarlutik  

Kukkunersiuinermi ilanngussat aningaasatigullu ingerlatsinerit sukumiisumik tamakkerlugit 
ingerlanneqarneq ajorput imali aaqqinneqartarlutik, illup iluani nakkutilliinerit 
misissuiffigisarlugit, tassa kukkunersiuisutut pisariaqartutut isigisavut.  

Kukkunersiuinerup nalaani peqquserluttoqarluniluunniit eqqunngitsuliortoqarsimasinnaammat 
erseqqissaatigissavarput. Taamatut pisoqarsimanissaanik ilimatsaataqarutta, kommunimi 
qullersat isumaqatigiissusiorfiginerisigut misissueqqissaarneq ingerlanneqassaaq ilumut 
taamaaliortoqasimanersoq uppernarsarniarlugu. 

Tamatumunnga atatillugu erseqqissaatigissavarput, piumassuserinngisamik kukkunernik 
amigaatinilluunniit pinaveersaartitsinissami periarfissat, matumani peqquserluutit 
eqqunngitsuliornerillu ilanngullugit, illup iluani nalunaarsuinernik suleriaatsinillu pitsaasumik 
aaqqiinikkut nakkutilliinikkullu pinngitsoortinneqarsinnaaneri.  

Imminut illersorsinnaatillugu kukkunersiuinermi tigulaarinerit ingerlanneqassapput, 
taamaattumillu annikinnerusutigut kukkunerit amigaatilluunniit paasineqarnissaat 
siunertaanani, tamakku naatsorsuutit ataatsimut tamakiisumik isigalugit 
allannguuteqartitsinavianngippata. 

Kukkunersiunerup kukkunerit pinaveersaartissavai, peqatigitillugulu kommunimi suleriaatsit 
pitsaasuunissaannut ikorfartuutaasussaalluni. Taamaammat kukkunersiuinerup siunissamut 
isigisuunissaa pingaartipparput. 

Kukkunersiuineq ataatsimoortunut marluinnut sammiveqarpoq, tassa kommunimi politikkimut 
Namminersorlutik Oqartussanullu tunngasunut. Inerniliinerit oqaaseqaatillu innersuussinertut 
kommunimi susassaqarfiit pitsaasumik tutsuiginartumillu ingerlannissaat qulakkeerniarlugu 
malittariaqakkatut isigineqassapput. Oqaaseqaatit iluarsisariaqakkatigut uparuaanerupput, 
kommunalbestyrelsimit tamatigut aalajangiiffiusussat. 
 

1.2 Kukkunersiuisut oqaaseqaataat  

Kommune Kujalliup Namminersorlutik Oqartussat suliaqarfiutaannik naatsorsuutit 
suliarisimasai kukkunersiuisutut ima oqaaseqaasiorfigaavut: 

 

"Inerniliineq 
Kommunini il.il. suliassaqarfiutaasa kukkunersiorneqartarnerat pillugu 
Namminersornerullutik Oqartussat nalunaarutaat nr. 14, 23. august 1999-imeersoq aamma 
Kalaallit Nunaanni kommunit naatsorsuusioriaasiat naapertorlugit Qaasuitsup Kommuniata 
Namminersorlutillu Oqartussat akornanni aningaasartuutit isertitallu naatsorsortarneri 
kukkunersiorpavut. 
Ukioq naatsorsuuseriviusoq 1.januar - 31. december 2019-imi naatsorsuutit pingaartortai 
tamarmik eqqortuupput uagut paasinninnerput naapertorlugu, tassa imaappoq Kommunini 
il.il. suliassaqarfiutaasa kukkunersiorneqartarnerat pillugu Namminersornerullutik 
Oqartussat nalunaarutaat nr. 14, 23. august 1999-imeersoqaamma Kalaallit Nunaanni 
kommunit naatsorsuusioriaasiat naapertorlugitnaatsorsuusiortoqarpoq. 
 
Inerniliinermut tunngaviusoq 
Kukkunersiuinerput ingerlapparput kukkunersiuisarnermi najoqqutassat nunat tamat 
akornanni atuuttut malillugit, taamatullu Kalaallit Nunaanni kukkunersiuisarnermut 
inatsisiliornermi piumasaqaataasut kiisalu pisortat suliffeqarfiutaasa naatsorsuutaannik 
kukkunersiuinermi malittarisassat tamanut atuuttut malillugit, kommunit aamma Kalaallit 
Nunaanni Namminersorlutik Oqatussat missingersuutaat naatsorsuutaallu pillugit Inatsimmi 
aalajangersakkanik tunngavilimmik kukkunersiuineq ingerlanneqartussaammat. Tunngaviit 
takkua malissallugit uagut akisussaaffigaarput aamma immikkoortumi kukkunersiuisut 
uppernarsaataanni "Kukkunersiuisut naatsorsuutinik kukkunersiuinissaminnut akisussaaffii"-ni 
piumasaqaatit itinerusumik allaaserineqarput. Uagut nunani tamalaani kukkunersiuisut 
ileqqorissaarnissamik malittarisassaat  (IESBA-p ileqqorissaarnissamik malittarisassai) aamma 
Kalaallit Nunaanni piumasaqaatit atuuttut allat naapertorlugit kommunimut 
attuumassuteqanngilagut, soorlu aamma taakkua ileqqorissaarnissamik malittarisassartai 
piumasaqaatitaalu naammassinikuuagut. Isumaqarpugut kukkunersiuinermi angusat 
uppernassusiat naammaginartoq aamma uagut inerniliussatsinnut tunngavissatut 
naleqquttuusut. 
 
Naatsorsuutini pissutsinik erseqqissaaneq  – naatsorsueriaaseq atorneqartoq kiisalu 
killilimmik siammarterineq atuinerlu 
Malugeqqussavarput naatsorsuutit Namminersornerullutik Oqartussat kommunini il.il. 
suliassaqarfiutaasa kukkunersiorneqartarnerat pillugu Namminersornerullutik Oqartussat 
nalunaarutaat nr. 14, 23. august 1999-imeersoq najoqqutaralugu suliarineqarsimammat. 
Naatsorsuutit suliarineqarput Namminersorlutik Oqartussanut tunngatillugu Kommune 
Kujallermi Namminersorlutik Oqartussat susassaqarfiini kommunip aningaasartuutaasa 
naatsorsorneqarnissaat siunertaralugu. Tamatuma malitsigisaanik naatsorsuutit siunertanut 
allanut atorneqarnissaminnut naleqqutinngillat. 

Uagut uppernarsaanerput kommunimi Namminersorlutillu Oqartussanit taamaallaat 
atorneqassaaq aamma illuatungeriinnut allanut tunniuteqqusaassanngilaq imaluunniit 
atorneqaqqusaassanani. 
 
Naliliinerput pissutsinik maleqqissaagassiaanngilaq. 
 
Ukiumut naatsorsuutinut aqutsisoqatigiit akisussaaffii 
Aqutsisoqatigiit naatsorsuutit suliarineqarnissaat akisussaaffigaat, qanoq itsilluguluunniit 
eqquuttoq, imatut paasineqassalluni Namminersornerullutik Oqartussat kommunini il.il. 
suliassaqarfiutaasa kukkunersiorneqartarnerat pillugu Namminersornerullutik Oqartussat 
nalunaarutaat nr. 14, 23. august 1999-imeersoq najoqqutaralugu suliarineqarsimammat. 
Tamatuma saniatigut susassaqarfiit iluanni kukkunersiuinerit aqutsisoqatigiit 
akisussaaffigaat, naatsorsuutillu kukkusunik paasissutissiinaveersaarnikkut suliarineqarnissaa 
pingaartutut isigisimallugu, tassa qanorluunniit peqquserluttuliornernik kukkunernilluunniit 
peqquteqassagaluarpat. 
 
Kukkunersiuisup naatsorsuutit kukkunersiorneqarnerani akisussaaffia 
Naatsorsuutit tamarmiusut pingaarutilimmik kukkusumik paasissutissartaqannginnissaannik 
uagut qulakkeerniarnitsinni anguniarparput, peqquserlunnermik imaluunniit kukkunermik 
taakkua peqquteqarnersut apeqqutaanngilaq aamma kukkunersiuisut uppernarsaanerinik 
inernertalimmik tunniussineq anguniarparput. Pitsaasumik qulakkeerinninnissaq assut 
pingaartinneqarpoq taamaattorli nunani tamalaani kukkunersiuinermi tunngaviusumik 
malittarisassat aamma Kalaallit Nunaanni piumasaqaatit atuuttut naapertorlugit 
kukkunersiuisoqarnera qulakkiivillugu oqaatigineqarsinnaanngilaq, Kommunit aamma 
Kalaallit Nunaanni Namminersorlutik Oqartussat missingersuutaat aamma naatsorsuutaat 
pillugit inatsimmi aalajangersakkanik tunngaveqartumik kukkunersiuineq ingerlanneqarmat, 
kukkusumik paasissutissiinermik peqassappat tamatigut qulaajarneqassaaq. 
Peqquserlunnerup imaluunniit kukkusoqarnerata kingunerisaanik kukkusumik 
paasissutissiisoqarsinnaasarpoq aamma aningaasaqarneq pillugu aalajangiinernut taakkua 
ataasiakkaarlutik ataatsimoorlutilluunniit malunnaateqartussanngortillugit 
malunnaateqartutut isigineqarsinnaasarput, tassami naatsorsuutinik atuisut naatsorsuutit 
aallaavigalugit aalajangertarmata. 
 
Kommunit aamma Namminersorlutik Oqartussat missingersuutaat aamma naatsorsuutaat 
pillugit Inatsimmi aalajangersakkanik tunngavilimmik kukkunersiuineq ingerlanneqarmat, 
kukkunersiuisarneq pillugu nunani tamalaani kukkunersiuinermi tunngaviusumik malitassanik 
aammalu Kalaallit Nunaanni atuuttuusunik piumasaqaatinik, kiisalu pisortanut 
kukkunersiuisarnermut malitassat naapertorlugit ingerlanneqatumi kukkunersiuinerup 
ilaatut, kukkunersiuinerup nalaani sulianik nalilersuinermik aammalu qularnermik 
paarinniinnarnermik ingerlatsivugut. Tamakku saniatigut: 

 Naatsorsuutini kukkunermik malunnaatilimmik ilisimatitsineq suussusersigutsigu 
aamma nalilerutsigu, peqquserlunneq kukkunerluunniit tamatumunnga 
apeqqutaatinnagu, peratarsinnaasut taakkua qisuariarfigalugit kukkunersiuisutut 
ilusilersuillutalu suliarinnissaagut kiisalu uagut inerniliinerput tunngavigalugu 
naammaginartumik tulluartumillu kukkunersiuisutut uppernarsaassalluta. 
Malunnaatilimmik kukkunerit paasissutissiissutigineqarnerinik takunngitsuuinerit 
peqquserlunnerujussuarmik peqquteqarnerusinnaasarput kukkunerminngarniit, 
tassami isumaqatigiilluni peqquserluttoqartarmat, uppernarsaatinik eqqunngitsumik 
suliaqartoqartarmat, piaaralunilu nalunaarsuinngitsoortoqartarmat, allamut 
saasaarisoqartarmat imaluunniit suliffeqarfiup iluani 
nakkutilliinngitsoortoqartarmat. 

 Suliffeqarfiup iluani nakkutilliineq pissutsinut naleqquttuusoq kukkunersiuisutut 
iliuusissanut attuumassuteqartinneqartoq paasitissinnaagutsigu, kommunilli 
suliffeqarfiata iluani nakkutilliinerup eqaassusianik naliliinertut isigineqartilernagu 
suliassarput naammassisimassavarput. 

 aqutsisut suleriaasiat naatsorsuutini eqqoriakkat paasissutissallu attuumassuteqartut 
aqutsisut suliarisimasaat naammaginartutut naleqquttuunersullu 
isummersorfigisussaavagut. 

 
Kukkunersiuineq piffissap qanorilinerani pissanersoq, qanoq sukumiitigissanersoq kiisalu 
kukkunersiuisutut malunnaatilimmik maluginiakkat pillugit aqutsisut oqaloqatigisarpagut, 
kukkunersiuinitsinni suliffeqarfiup iluani malunnaatilinnik 
nakkutiginninngitsooratarsinnaanerit sussusersisagut uani ilanngullugit 
oqaloqatigiissutigisarpavut.” 
 
INATSIT ALLA ILUARSIISSUTILLU ALLAT NAJOQQUTARALUGIT NALUNAAJAAT 
 
Inatsisit tunngavigalugit isornartorsiuineq najoqqutaralugu kukkunersiuinermi 
ingerlatsinermilu kukkunersiuinermi oqaaseqaat 
Naatsorsuutit saqqummiunneqarnerini immikkut ittumik akuersissutit, aningaasaliissutissatut 
nalunaarutigineqareersunut, inatsisinut malittarisassanut allanut kiisalu isumaqatigiissutitut 
akuerisanut nalinginnaasumillu suleriutsimut naapertuuttuunersut aqutsisooqatigiit 
qulakkiissallugu akisussaaffigaat. Ukiumoortumik naatsorsuutini ilaatinneqartuusuni, 
sammisaqartitanut aningaasaliissutinik ingerlatsinernullu, aqutsinermi aningaasaqarnerup 
eqqarsaatigineqarsimanissaa aqutsisut aamma akisussaaffigaat. Aaqqissuussat periutsillu 
taakkununnga attuumassutillit pilersinneqarnissat aqutsisooqatigiit akisussaaffigaat, 
taamaalilluni sipaarniutit, tunisassiornerit eqaallisaanerillu taakkunannga 
tapersersorneqassapput. 
 
Ukiumoortumik naatsorsuutinik kukkunersiuinitsinni inatsisit tunngavigalugit 
isornartorsiuilluta kukkunersiuinissarput uagut akisussaaffigaarput aamma pisortat 
kukkunersiuisarneranni tunngavigineqartartut naapertorlugit qulequttat toqqartukkat 
aqunneqarnerini kukkunersiuinissaq akisussaaffigalutigu. Inatsisit tunngavigalugit 
isornartorsiuilluta kukkunersiuinitsinni qulequttat toqqakkat naatsorsuutit 
saqqummiunneqarnerini ilanngussat isumannaatsuunersut misilerartarpagut, 
taamaaliornitsinni aningaasaliissutinut, inatsisinut allatullu malittarisassanut kiisalu 
akueralugu isumaqatigiissutigineqarsimasunut nalinginnaasumillu periuserineqartunut 
aningaasaliissutit pillugit aalajangersakkat naapertuuttuunersut misissuisarpugut. 
Aqutsinerup kukkunersiorneqarnerani isumannaatsuuneq nalilersortarparput; systemit, 
periutsit imaluunniit aningaasaliissutit misissorneqartut ukiumoortumik naatsorsuutit iluanni 
aningaasanik aqutsinermi aamma suliat ingerlanneqarnerani eqqarsaatigineqarsimanersut 
misissuisarpugut nalilersuisinnaajumalluta.  
 
Suliat inernerini malunnaatilimmik isornartoqartitsigutta oqaaseqaatini ukunani tamanna 
nalunaarutigissavarput.  
 
Malunnaatilimmik isornartunik oqaaseqaatigisinnaasatsinnik tassunga atatillugu 
nalunaarutissaqanngilagut." 
 
 

1.3 Kukkunersiuisut oqaaseqaataat 

Kukkunersiuineq imaattunik oqaaseqaateqarfiuvoq: 

 

1.3.1  Ingerlaavartumik kukkunersiuineq 

Paasissutissatut nalunaarutigineqarpoq suliffissarsiuussisarfimmut isumaginninnermullu 
tunngasut ukiup ingerlanerani makku kukkunersiuinermi oqaaseqaateqarfiummata: 

1.3.1.1. Susassaqarfiit iluanni misissueqqissaarneq 

Suliffissarsiuussisarfimmut isumaginnittoqarfimmullu tunngatillugu ukiut siulii assigalugit, 
inunnut ataasiakkaanut tunngatillugu suliat aaqqissuugaasumik aqutsisunit tamakkiisumik 
nakkutigineqarsimanngillat. 
 
Kommunimit BDO-p pitsaassutsimik nakkutilliissutaa pisiarineqarsimavoq, atortorissaarulli suli 
atulersinneqarsimanani. Nakkutilliissut taanna atorlugu aqutsisunit nakkutilliineq 
pitsanngoriaateqarumaartoq nalilerparput. 

 

1.3.1.2. Piginnaanngorsaaqqiineq 

Suliarisanit tigulaarinikkut misissuinerup takutippaa suliat misissukkat affaasa 
kukkuneqanngikkunik amigaateqartartut. 
 
Kukkunernut amigaatinulluunniit pissutaanerpaaq tassaavoq piginnaanngorsaaqqinnermut 
pilersaarutit kiisalu suliffeqarfimmi sulinermut piginnaanngorsaaqqinnissamik 
isumaqatigiissutit paasissutissanik naammattunik imaqartannginnerat, kingusippallaamik 
atsiorneqartarnerat imaluunniit atsiorneqanngivissarnerat, kiisalu sulinermut 
piginnaanngorsaanerup sivitsorneqarnerata suliffeqarfimmut isumaqatigiissummik 
uppernarsaaserneqanngitsoortarnera suliani naammattuugassaasarpoq. 
 
Aamma suliani piginnaanngorsaanerup malitseqartinneqanngitsoortarnera 
naammattuugassaasarpoq. 
 

1.3.1.3. Siusinaartumik pensionisialllit 

Suliani toqqakkani arlalinni takuneqarsinnaavoq suliani misissorneqartut 2/3-ii 
kukkuneqanngikkunik amigaateqartut. 
 
Kukkunernut amigaatinulluunniit pissutaasoq tassaanerusarpoq kommunip inatsimmi § 9 Imm 
2-mik atuisarnera, taanna naapertorlugu piginnaanngorsaanissaq pissanngilaq 
uppernarsarneqarpat, imaluunniit pissutsit immikkuullarissut tunulequtaralugit ersarippat, 
pineqartoq sulisinnaassuseqanngitsoq siunissamilu sulisinnaassusaa 
ineriartortinneqarsinnaassanngitsoq.    

Naliliinerput naapertorlugu § 9, imm. 2-p atorneqarnissaanut uppernarsaatit amigartarput. 

 

1.3.2 Inaarutaasumik kukkunersiuineq  

1.3.2.1. Aningaasanik utertitassanik utertitsineq  

2019-mut ukioq naatsorsuiffik pineqartillugu kukkunersiuinermi paasineqarpoq, 
naggataasumik naatsorsuinermi tapiissutinik katillugit 12.698 kruuninik 
pissarsivallaartoqarsimasoq. 
Aningaasanik pissarsivallaarneq imatut erseqqissarneqassaaq 
 

 Meeqqanut tapit                         27.890 koruunit 

 Uersakkamut akilersuutit                 -51.815 koruunit 

 Ineqarnermut tapiissutit -497.430 koruunit  

 Erninermi  ullormusiat       80.440 koruunit. 

 Siusinaartumik pensionit    3.726 koruunit 

 Utoqqalinersiat           424.491 koruunit 
 
 
Allattoqarfiup tapiissutit kontui iluarsinissaat siunertaralugu misissorneqarnissaat 
innersuussutigineqarpoq 
 
 

2 Kukkunersiuineq pillugu nalunaarusiorneq 

2.1 Ataavartumik kukkunersiuineq  

2.1.1 Suleriaatsit 

Kommunip iluani il. il. Namminersorlutik Oqartussat suliassaqarfiinik suleriaatsit ukiup 
ingerlanerani kukkunersiortarpavut. Kommunip inatsisit atuuttut malillugit 
toqqissisimanartumik suleriutsit aaqqissuussimanerai kiisalu qarasaasiat aaqqissugaanerinik 
atuinerit toqqissisimanarnersut nalilersorniarlugit kukkunersiuinermi siunertaasarput. 

Kisitsisinik naatsorsuutinut ikkussuinerni uppernarsaatit ileqqorissaarnermut malittarisassat 
naapertorlugit pisarsimanersut aamma Namminersorlutik Oqartussat kontunut ikkussuinissami 
malittarisassai malinneqarsimasut misissorpavut. 

 

Inerniliineq 

Namminersorlutik Oqartussat susassaqarfiini kommunip suleriaasii nalinginnaasumik 
pissusissamisoorput tutsuiginartuullutillu. 

Suliffissarsiuussisarfimmi isumaginnittoqarfimmilu suliaqarfiit inuit ataasiakkaat 
suliassartaannik 2019-imi suliaqarnerit pillugit aqutsisut nakkutilliisarnissaminnik 
tamakkiisumik malittarisassiorneqarsimanngillat. 
 
Immikkoortoq 1.3, Kukkunersiuisut oqaaseqaataat aamma innersuussutigineqarpoq. 
 

2.1.2 Sulianik ingerlatsineq 

Inunnut tunngasut kukkunersiuiffiginerini, sulianut tunngatillugu ataatsimut isiginissaq 
pingaartinneqarpoq, kiisalu suliassanik suliaqarnerit kommunip periusissatut aalajangersagai 
malinneqarnersut isiginiarneqartarlutik. Pineqartuni ingerlatseriaatsit nalilersuiffiginerini 
aamma nalilersuiffigineqartarlutik, periusissat tutsuiginartumik aaqqitaanersut, kiisalu 
suliassanik suliaqarnerit periusissat malillugit inatsisillu atuuttuut naapertorlugit 
ingerlanneqartarsimanersut. 

Sulianik ingerlatsisarnerup nalilersuiffiginerini suliassat aallartisakkanut 
malinnaaffigisassanullu immikkoortinneqartarput. Aallartisakkat tassaapput kommunimi 
suliassat nutaat. Tamakkunani qinnuteqartumut uppernarsaatissat pissarsiarineqassapput, 
taamaalilluni tunniussassat naatsorsornerisa eqqortuunissat qulakkeerniarlugu. 
Malinnaaffigisassat tassaapput pissarsisartut ingerlaavartut pissarsiarisartagaallu 
ingerlaannartussat, tamatumuunali tunniussinissami piumasaqaataasut suli atuunnersut 
nakkutigineqassalluni.  

Taamatut immikkoortitsinikkut qulakkeerneqassaaq, sullisseriaatsit arlariit qanoq 
ittuunnerinik kukkunersiuisut paasininnissaat.  

Kukkunersiuinitsinni ingerlaavartutigut ataasiakkaatigullu kukkuluttorsinnaanerit 
immikkoortissinnaanissaat pingaartipparput. Taakkunani arlariinni aamma sukumiinerusumik 



 

426 
 

misissuiffigineqartarpoq, kommunip allaffeqarfiani, naatsorsuutit saqqummiunneqannginnerini 
kukkuluttornerusimasunik amigaataasimasunillu aaqqiissuteqarsinnaanissamut 
periarfissaqarnissaa.  

Misissugassanik toqqartuinermut ilaatillugu qarasaasiaq atorlugu kommunip naqiterinermini 
kukkusai misissorneqartarput, soorlu assersuutigalugu qassinik ukiullit aningaasallu 
amerlassusii aalajangersimasut malillugit misissugassat toqqartorneqartarlutik. Tamanna 
uagut atortuutitsinnik DataAnalyse-mik atuilluta ingerlapparput, tassa kommunip 
ingerlateqqitai tamaasa tassunga ikkullugit. 

Taamalilluni tigulaarilluni misissuinerit ilaatigut, suliani annertuutigut kukkuluttorfiusartuni 
amigaateqartartunilu ingerlanniarneqartarluni, taamaliornikkullu kukkuluttorsinnaanerit 
procentiat nalinginnaasumik suliat pitsaassusiinut apeqqutaasinnaassanani. 

 

Tulliuttutigut sulianik tigulaarisimavugut: 

 Meeqqanut tapit 

 Meeqqanut akilersuutit 

 Erninermi ullormusiat 

 Siusinaartumik pensionisialllit 

 Utoqqalinersiat 

 Ineqarnermut tapiissutit 

 Piginnaanngorsaaqqiineq 

 Ilinniarnersiutit meeqqanullu tapit  

 

Sulianik toqqartuinitsinni suliassat nutaat taamatullu suliassaqarfiit naatsorsuilluni 
nalilersuiffiusussaasut pingaartinniarsimavavut. Taamatuttaaq tigulaarillattaariffissanik 
toqqartuinermi pingaaruteqartorsiuisimalluta, tassa aningaasaqarnermut attuumassutillit, 
suliassaanerit, toqqammavissaliissutit imaluunniit sumiiffimmi pissutsinut 
attuumassuteqartut. 

Suliat ataasiakkaat misissornerisa takutippaat aningaasanik tunniussukkat nalunaarsorneri il il 
inatsisinik aalajangersakkanillu atuuttunik malillugit pisimasut. Taamatuttaaq aamma 
misilippavut, suliamik assigiinngitsutigut suliaqarnermi toqqammavissatut 
aalajangiisussaasunit maalaaruteqarnikkulluunniit aalajangiiffiusimasut malinneqarnersut. 

Sulianik ataasiakkaanik nalilersuinissami suliani pineqartuni paasissutissat 
pissarsiarineqarsimapput, matumani uppernarsaatissat pisariaqartitat pisariaqartutigullu 
ataatsimiititaliat aalajangiinerminnik allattaavii aqqutigalugit. Tunniunneqartartullu 
sapinngisamik naammaginartumik uppernarsaateqartinnissaat misissuiffigineqarluni. 

 
Inerniliineq 

Suliat ilaasa isertutut allatorneri uppernarsaateqartinnerilu amigaateqarput. Suliassanik 
suliaqarnermi piumasaqaatitai naammassisimanngikkaanni, tamatuma kingunerisinnaasarpaa, 
kukkusumik suliaqarneq naatsorsuussinerluunniit. 

Innersuussutigissarvarput, pisortaasut nakkutilliisuunissaat pisortatigoortumik 
pilersinneqassasoq, taamaaliornikkut assigiinnerusumik suliat pitsaassuseqarnissaat 
qulakkeerneqassammat. 

Malitsigisaanik tigulaarinikkut misissuiffiit, kukkunerit amigaateqarfiusullu amerlassusii 
nalunaarsuiffiupput Kukkunernik amigaataasunillu amerlassusiliinerit imatut suliaapput, 

tigulaagaq ataaseq ataatsimik kukkunertut naatsorsuunneqarluni. Tamatuma saniatigut 
kukkuluttuutaasartut qanorlu ittuuneri immikkut nalunaarusiorneqarput. Nalunaarusiami 
matumani kukkunerit amigaataasullu tamarmik ilanngutaapput. Kukkussut amigaalluunniit 
nalinginnaasuuppat, tamanna oqaatigineqartarluni. 

Meeqqanut tapit 

13-it misissorneqarput, taakkunannga 12-it kukkuneqaratillu amigaateqanngillat. 

Kukkunerit tullinnguuttunik patsiseqarput: 

 Suliami ataatsimi aningaasanik tunniussarneq qaammammik ataatsimik kingusinaarluni 

aallartinneqarsimavoq. 

 

Meeqqanut akilersuutit 

9-it misissorneqarput, tamarmillu kukkuneqaratillu amigaateqanngillat. 

 

Erninermi ullormusiat 

15-t misissorneqarput, taakkunannga 10-it kukkuneqaratillu amigaateqanngillat. 

Kukkunerit tullinnguuttunik patsiseqarput: 

 Suliani pingasuni akiliinermi tiimit qassiuneri kukkusumik nalunaarutigineqarsimapput. 

 Suliami ataatsimi piffissami akiliisitsiffiusumi kukkusoqarsimavoq. 

 Suliami ataatsimi piffissami ullunik 14-inik sivisussuseqartumi sapaatip akunnerinut 
sisamanut akiliisoqarsimavoq. 

 

Siusinaartumik pensionisialllit  

13-t misissorneqarput, taakkunanngalu 5-it kukkuneqaratillu amigaateqanngillat. 

Kukkunerit tullinnguuttunik patsiseqarput: 

 Naliliinerput naapertorlugu suliani sisamani § 9, imm. 2-ip atorneqarnissaanut 
uppernarsaatit amigartartut. 

 Suliami ataatsimi kukkunikkut meeqqanut tapiissutit akilerneqarsimanngillat. 

 Suliani pingasuni innuttaasup piginnaasaqarfii suliarineqarimanngillat . 

 

Utoqqalinersiat 

16-t misissorneqarput, taakkunanngalu 13-it kukkuneqaratillu amigaateqanngillat. 

Kukkunerit tullinnguuttunik patsiseqarput: 

 Suliami ataatsimi inatsisit malissagaanni siusinaartumik pensionisiaqarnissamut 
tunngassuteqarpoq. 

 Suliami ataatsimi qaammammik ataatsimik kingusinaarluni tunniussuineq 
aallartinneqarsimavoq. 

 Suliami ataatsimi pensionisiaqarnermi tapiissuteqarnermut tunngatillugu 
naatsorsuinermi kukkusoqarsimavoq. 

 

Ineqarnermut tapiissutit 

12-t misissorneqarput, taakkunanngalu 8-it kukkuneqaratillu amigaateqanngillat. 

Kukkunerit tullinnguuttunik patsiseqarput: 

 Suliami ataatsimi aningaasaleereernermi qaammatit sisamat qaanngiuttut akiliineq 
aatsaat aallartissimavoq. 

 Suliami ataatsimi inuup ataatsip najukkaminik qimatsinerata kingorna 

naatsorsueqqittoqarsimanngilaq. 

 Suliami ataatsimi aningaasaleereernerup kingorna akiliinerit aatsaat 

aallartissimapput. 

 Suliami ataatsimi aallartisarnermut atatillugu qaammammik ataatsimik 
kingusinaartumik ineqarnermut tapiissutit tunniunneqarsimapput. Nuunnermut 
atatillugu qaammammik ataatsimik kingusinaarluni ineqarnermut tapiissutit 
unitsinneqarsimapput. 

Piginnaanngorsaaqqiineq   

Tigulaakkat quliupput, taakkunanngalu tallimat kukkuneqaratillu amigaateqanngillat. 

Kukkunerit tullinnguuttunik patsiseqarput: 
 

 Suliani sisamani piginnaanngorsaqqiinermi pilersaarusiaq najoqqutaralugu nangitsineq 
amigaataavoq. 

 Suliami ataatsimi piginnaanngorsaqqiinermi pilersaarusiaq naammassimanngilaq. 

 Suliani marlunni suliffeqarfinni piginnaanngorsaqqiinerit sivitsorneqarnissaannut 

isumaqatigiissuteqartoqarsimanngikkaluartoq aningaasanik utertitsinerit pisimapput. 

 Suliani pingasuni suliffeqarfimmi piginnaanngorsaasitsinissamik isumaqatigiissut 

kingusinaartumik atsiorneqarsimavoq. 

 

Ilinniarnersiutit meeqqanullu tapit 

12-it misissorneqarput, tamarmillu kukkuneqaratillu amigaateqanngillat. 

 

2.2 Inaarutaasumik kukkunersiuineq 

2.2.1 Utertoorutissat naatsorsorneqartarneri il.il. 

Kommunip Namminersorlutik Oqartussanut attuumassuteqartut akilersinniarnerini 
oqimaaqatigiisissimanerai misissuiffigivarput. Tamatuma saniatigut kommunip nalunaarsugai 
utertitassatullu aalajangersakkanut isumaqatigiissutinullu naapertuunnersut 
misissuiffigalutigu. Taamatuttaarlu misissuiffigivarput, Namminersorlutik Oqartussanut 
ingerlaavartumik akiligassiissutissat isumannaarneqartarsimanersut, matumani suleriaatsitigut 
eqqortumik immikkortitsisarnerit isumannaarneqarsimanersut ilanngullugit. 

Inerniliineq 

Kukkunersisuisut oqaaseqaataanni immikkoortoq 1.3, innersuussutigineqarpoq. 

3 Inatsisit tunngavigalugit isornartorsiuisarluni kukkunersiuineq aamma 
aqutsinermik kukkunersiuineq 

Kommunit aamma Namminersorlutik Oqartussat missingersuutaat naatsorsutaallu pillugit 
Inatsisartut inatsisaat najoqqutaralugu kukkunersiuinermi inatsisit malillugit pisussaaffiusumi 
ilaasut tassaapput aningaasaqarnikkut kukkunersiuineq, inatsisit tunngavigalugit 
isornartorsiuisarluni kukkunersiuineq ingerlaavartumillu ingerlatsivinni kukkunersiuineq. 
 
Ingerlatsivinni kukkunersiuineq aamma inatsisit tunngavigalugit isornartorsiuisarluni 
kukkunersiuineq susassaqarfinni toqqakkani inatsisitigut pingaarutilitsigullu aningaasatigut 
kukkunersiuineq ilanngullugu saniatigooralugulu ingerlanneqartarpoq.  
  
Taamaalilluta kukkunersiuisut nalunaarutaanni matumani aningaasatigut kukkunersiuinermut 
ilanngullugu ingerlatsivinni kukkunersiuinerit aamma inatsisit tunngavigalugit 
isornartorsiuisarluni kukkunersiuinerit ingerlanneqarsimasut pillugit immikkoortut uku 
erseqqissaassutigissavavut: 
 

 Immikkoortoq 2.1.1 suliariaatsinut tunngasut (ingerlaavartumik ingrlatsivinni 
kukkuneriuinerit aamma inatsisit tunngavigalugit isornartorsiuisarluni 
kukkunersiuinerit) 

 Immikkoortoq 2.1.2 sulissinermut tunngasoq (ingerlaavartumik ingrlatsivinni 

kukkuneriuinerit aamma inatsisit tunngavigalugit isornartorsiuisarluni 
kukkunersiuinerit) 

 Immikkoortoq 2.2.1 utertitassanik naatsorsuusiornermut tunngasoq allallu 
(ingerlaavartumik ingerlatsivinni kukkunersiuinerit aamma inatsisit tunngavigalugit 
isornartorsiuisarluni kukkunersiuinerit) 

 
 
Kukkunersiuinermut suliarineqarsimasumut ersarinnerusumik inerniliinernut tunngatillugu 
immikkoortut taakku innersuussutigineqarput. 

